Бәйрәм котлы булсын

Максат:  Әниләргә, әбиләргә карата шәфкатьлелек, мәрхәмәтлелек, мәхәббәт хисләре     тәрбияләү; аларны ихтирам итәргә, алар белән горурланырга өйрәтү; балаларның сәнгатьле сөйләм күнекмәсен үстерү.

1нче алып баручы: Менә тагын барыбыз да зур түземсезлек белән көткән 8нче март- чәчәкле яз бәйрәме җитте. Бу көнне без  әниләрне, әбиләрне, апаларны, гомумән барлык хатын-кызларны тәбрик итәбез.

2нче алып баручы: Хөрмәтле әниләр, дәү әниләр, укытучы апалар, сөйкемле кызлар! Сезне барыгызны да бәйрәм белән котлыйбыз. Сезгә бәхетле матур тормыш, саулык-сәламәтлек, зур уңышлар телибез. Бәйрәм кичәбезне башлыйбыз.

(“Яз җитә” җырын башкаралар)
1нче алып баручы: 
Ана - бөек исем,

Нәрсә җитә ана булуга.

Хатыннарның бөтен матурлыгы, 

Бөтен күрке  - ана булуда.

 2нче алып баручы:
Бәйрәмегез котлы булсын,

Елмаеп көлеп торсын!

Сәламәтлек – юлдашыгыз, 

Күнел сөйгән хезмәтегез,

Һәрбарчасы мулдан булсын,

Бәйрәмегез котлы булсын!

Ир бала: (Алмаз)
Бүлмәләрне җыештырдым, 

Бар җир ялт итсен әле.

Үзенең бәйрәмендә бер

Әнием ял итсен әле.

Кыз бала: (Ксюша) тиздән дусларыбыз да килеп җитәр, бәйрәм кичәсен бергәләшеп үткәрербез.
(Ишек шакыйлар, балалар керәләр)

Кыз бала: (Ксюша) Рәхим итегез, түргә узыгыз.

1нче бала. (Эвелина)Ай-һай, бүген сездә бигрәк матур, нинди күңелле. Карагыз әле, әбиләр, әниләр, апалар да күп килгән икән безгә. Кичәбезне башлыйбызмы?

2нче бала. (Никита)Календарьның бу бите искиткеч матур дусларым, карагыз әле.
3нче бала. (Арина) Әйе шул, чөнки бүген - Әниләр бәйрәме.

(“Кояш гомере” җырын башкаралар)

3нче бала. (Арина) Әйе, дусларым, бүген әниләр, әбиләр, сеңелләр, апалар бәйрәме. Бүген без сезгә күңелебез түрендәге теләкләребезне матур җырлар, күңелле биюләр һәм шигырьләр аша җиткезербез.

4нче бала. (Даша) 

Кадерле әниләр, әбиләр, апалар, сеңелләр!

Бүген кояш нурын сибә - сезнең өчен,

Тамчылар тама - сезнең өчен,
Кошлар сайрый - сезнең өчен,

Без дә шат елмаябыз - сезнең өчен!

5нче бала. (Даша Е.) Җырларыбыз, җылы сүзләребез, 

                                     Күңелле биюләребез – барысы да сезнең өчен!

(“Татар халык” биюе)

6нчы бала. (Сабина)
Тыңлап бишек җырларыңны

Елавым басылган бит.

Телем дә минем иң элек

“Әннә” дип ачылган бит.

7нче бала. (Злата)

Әнием, кадерлем,

Син – энҗе бөртегем,

Син – хөрмә җимешем,

Син – йөрәк тибешем.

Әнием, әнием!

8нче бала. (Вика)
Яшәү көчен биргәнсең син миңа,

Син күрсәттең миңа туры юл.
Мөмкин булса җыеп учларыма

Бирер идем кояш нурларын.

Әни кеше генә җылы куенында

 Шулай назлый кызын, улларын.

9нчы бала. (Глеб)  

Олыгайгач та табынып сиңа, 

Чал чәчеңә башым иярмен.
Олы бүләгемне биргән чакта

Озын гомерле бул, әнием, диярмен.
10нчы бала. (Рома)  

Көнгә ничә тапкыр “әни” дибез.
Рәхәт тә соң әни диюләр!

Шигырьләр һәм җырлар үләк иттек,

Бүләк итеик биюләр.

1нче алып баручы: Рәхмәт дуслар, бәйрәмебез тагын да күңелләнеп китте.

11нче бала. (Антон)  

Уеннарымны отып,
Кулларыма чәчәк тотып,

Килдем, әбием, янына

Озын гомер теләп сиңа.

Кабул ит теләкләрнең иң-иң җылысын

Кабул ит теләкләрнең иң-иң олысын.

(“Дәү әни” шигырен сөйлиләр Полина)

1нче алып баручы:
Безнең газиз әниләр!

Чал чәчле  дәү әниләр!

Апалар һәм җиңгәйләр!

Бишектәге сеңелләр!

Шатланыгыз-көлегез,

Безнең белән җырлагыз.

Бәйрәм белән котлый бүген

Сезне ул һәм кызларыгыз.

2нче алып баручы:
Әни безне тудырган,

Әни безне үстергән.

Ана сөте гомерлеккә

Җитә торган көч биргән.
Авырсаң, янда тора ул

Төн буе керфек какмый.

Үз саулыгын да кызганмый

Ул безне саклый, саклый.

1нче алып баручы:
Нинди назлы, нинди эшчән

Синең куллар әнием!

Бөтен дөнья бәйрәм итә

Сине зурлап, әнием!
2нче алып баручы:
Йөрәгемнең иң түрендә

Иң кадерле әнием!

Яхшылыкта, яманлыкта

Әниемә тиң – илем!

Хәзер бәйрәмебездә олы җанлы, киң күңелле, йомшак күңелле әниләрне, дәү әниләрне тәбрикләп бүләкләребезне тапшырыйк.

Кыз бала (Аделина): 

Бәрхетләрдән тегелгән,
Ука белән чигелгән.

Нәкышләре көмешләргә, 

Алтыннарга күмелгән.

Ир  бала (Миша): 

Балкып тора кәләпүшләр

Энҗе бөртекләр белән.

Алар монда килгән, гүя

Чын әкият иленнән.

1нче алып баручы: Чыннан да балалар , Виолетта безнең әкият иленнән кебек һәм ул безгә “Ләйсән яңгыры” җырын башкара.
Ир  бала (Миша): Егетләр дим, егетләр, килегез әле монда.

(Малайлар барысы да такта янына чыгалар)
Ир  бала (Антон укый):
Котлы булсын бәйрәм көнегез,
Күзләрегездә нурлар сүнмәсен.
Бүгенгедәй, шат елмайган йөзегездә,
Кайгы чаткылары күрмәсен.
Сез яшәгән гүзәл җирдә
Гел аяз булсын күгегез.
Бәхетле балачак, озын гомер
Телибез сезгә бүген!
Бәйрәм белән тәбриклибез, 
Телибез бәхет кенә. 
Нурланып торсын йөзләрегез, 
Бәхетләр иңеп кенә.

(Малайлар кызларга бүләкләр бирәләр)

1нче алып баручы: 

Бәйрәм бүләксез булмый ул

Барыгыз да белегез.

Безнең ничек тырышканны 

Хәзер менә күрегез.

2нче алып баручы: 

Иң кадерле келәр сез-

Сөекле әниләребез.

Сез булганда, без бәхетле, 

Тыныч, рәхәт яшибез.

(“Кояшлы ил” җырын башкаралар)

